
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

নাথ মল্লিক বি, এল, মহাশয়ের প্রস্তাব ও ভাক্তার কৈলাস চন্দ্র মুখোপাধ্যায় এম্, বি, মহাশয়ের অনুমোদন ক্রমে সভাপতির ধন্যবাদ করা হইলে সভাভঙ্গ হয়।

 ভবানীপুরের স্বদেশে সেবক সম্প্রদায় দ্বারা যে সকল গান গীত হইয়াছিল এবং তদ্ভিন্ন অন্যান্য দুই একটী ক্ষুদ্র সভায় মনোমোহন বাবু নবীনচন্দ্র, রবীন্দ্রনাথ ঠাকুর ও কাব্য বিশারদের ষে কয়েকটা গান গাওয়া হয় সে সমস্ত গানই “স্বদেশ সঙ্গীত” নামক পুস্তকে আছে। সুতরাং তাহার পুনঃ প্রকাশ আবশ্যক বোধ হইল না।


এণ্টি সার্কুলার সোসাইটী।

 ছাত্রদলনার্থ কালাইল সাহেবের যে আদেশপত্র প্রচারিত হইয়াছিল এবং যাহার বলে রাজনীতিক আলোচনার্থ কোন সভায় ছাত্রেরা যোগদান করিতে পারিবে না ইহা স্থির হইয়া গিয়াছিল সেই আদেশ পত্রে প্রতিবাদ করিবার নিমিত্ত এই সভায় প্রথম প্রতিষ্ঠা হয়। রঙ্গপুরে যে সকল ছাত্রের অনর্থক অর্থদণ্ড হইয়াছিল তাহাদিগের শিক্ষা বিষয়ে সুবন্দোবস্ত করা এই সভার মুখ্য উদ্দেশ্য ছিল। সদস্য ছাত্রেরা দলবদ্ধ হইয়া প্রতিজ্ঞ করেন যে দেশের মঙ্গলকর কোন অনুষ্ঠানে যোগ দিবার জন্য যদি আবশ্যক বোধ হয়, তাহা হইলে বরং বিশ্ববিদ্যালয় পরিত্যাগ করিব তথাপি স্বদেশ সেবা পরিত্যাগ করিব না।

 এই সভার উদ্দেশ্যের বিস্তার ও প্রসার বৃদ্ধি হইয়াছিল

	        এই পাতাটি অন্য কোনো ভাষায় উপলব্ধ নয়।

